
GOUVÈNÈ CUOMO, GOUVÈNÈ GARCIA PADILLA AK 1199/SEIU ANONSE SOMÈ 
POU LANSE EFÓ NASYONAL POU ADRESE KRIZ EKONOMIK AK SWEN SANTE 

PÓTORIKO AP FÈT NEW YORK 
 

Somè a ap konsantre pou atire atansyon sou kriz swen sante ak fiskal Pòtoriko ak 
fè strateji nan pi bon fason pou fè Washington aji 

 
 
Gouvènè Andrew M. Cuomo jodia te anonse plan pou yon somè an konjonksyon avèk 
Gouvènè García Padilla ak 1199/SEIU pou fè strateji nan pi bon fason pou fè 
Washington adrese kriz ekonomik ak swen sante ki nan Pòtoriko. Somè a, ki pral 
òganize nan semèn kap vini yo, ap kòmanse nan yon efò nasyonal e lap gen ladan 
entèvenan enpòtan ak aktivis yo sou kesyon gouvènman, swen sante ak finans.   Sa a 
se dènye nan yon seri aksyon Gouvènè Cuomo te pran pou fè patenarya avèk Pòtoriko 
nan tan bezwen yo ak asire jistis ak egalite ki soti nan gouvènman federal la. Kriz 
Pòtoriko a vini deplizanpli enpòtan non sèlman pou gouvènman lokal la, men pou lavi 
plizyè milyon sitwayen Ameriken ki abite Pòtoriko egalman.    
 
“Pwoblèm Pòtoriko se pwoblèm New York, e nap la pou yo 100 pousan,” Gouvènè 
Cuomo te deklare. “Kriz sa te la depi plizyè deseni, e nou pa pral kite sitiyasyon an 
kontinye deteryore senpleman akoz mank volonte politik nan Washington. New York 
kanpe zepòl ak zepòl avèk Pòtoriko nan lit pou jistis ak egalite ekonomik– e gouvènman 
federal la ta dwe fè menm bagay la.”  
 
Yap planifye somè a an kowòdinasyon avèk  manm yo nan delegasyon solidarite Eta 
New York ki te vwayaje avèk Gouvènè Cuomo Pòtoriko nan mwa septanm ki sot pase 
a.  Gouvènè a te fè anons sa jodia nan ansyen San Juan pandan lap patisipe nan 
konferans SOMOS el Futuro Fall. Gouvènè Pòtoriken an García Padilla planifye tou pou 
vwayaje nan New York pou patisipe nan somè sa kap vini.    
 
Gouvènè García Padilla te deklare: "Amitye ak angajman ke Gouvènè Cuomo te 
montre ansanm avèk anpil ofisye eli eta ak federal nan New York eksepsyonèlman 
agreyab, e lap esansyèlman enpòtan pou ede Pòtoriko evite yon kriz ekonomik ak swen 
sante. Pòtoriken yo sou zile a ansanm avèk tè prensipal la dwe rejwenn ansanm pou 
mande Washington pou pèmèt Commonwealth la rezoud pwoblèm nou yo." 

George Gresham, Prezidan 1199 SEIU United Healthcare Workers East, te deklare: 
"Sa se yon kriz imanitè ansanm avèk 350,000 travayè swen sante nan sendika nou an 
pa pral kanpe epi gade zanmi ak manm fanmi nou yo kap soufri sou zile a. Nou kanpe 
avèk Gouvènè Cuomo pou mande ke Washington adrese kriz sa epi bay sitwayen 
Ameriken Pòtoriko yo finansman egal pou swen sante ke yo merite." 
 
Dennis Rivera, Prezidan Kowalisyon Kriz Swen Sante Pòtoriko ak ansyen 
Prezidan 1199 SEIU United Healthcare Workers East, te deklare: "Règleman 
finansman diskriminatwa ak ensansib Washington te koze kriz sante san parèy pou 3.5 
milyon sitwayen Ameriken kap viv Pòtoriko.  Peryòd datant pou resevwa swen medikal 
te grenpe an flèch, doktè yo ap kite zile a, e pasyan yo ki nan lopital pa resevwa sewn 
yo bezwen akoz mank pèsonèl. Lidèchip Gouvènè Cuomo sou kesyon sa esansyèlman 
enpòtan pou moun Pòtoriko." 
 
Nan septanm, Gouvènè Cuomo te dirije yon delegasyon sou envitasyon Gouvènè 
Pòtoriko a, Alejandro García Padilla, kote ofiisyèl yo te diskite sou defi ekonomik ak kriz 
sante aktyèl gouvènman Pòtoriken an, ansanm avèk bezwen pou aksyon federal. Apre 
diskisyon sa yo, Gouvènè Cuomo te anonse yon plan daksyon pou ede gouvènman 
Pòtoriken an avèk efò pou senplifye sistèm swen sante li a, ansanm avèk envesti nan 
sistèm enèji l, enfrastrikti, agrikilti, touris, biznis ak devlopman teknoloji. Manm prensipal 
yo nan administrasyon Gouvènè Cuomo a te retounen tou Pòtoriko nan kòmansman 
mwa sa pou bay plis asistans nan kreyasyon yon plan transfòmasyon swen sante. 
 
Apre Pòtoriko, New York se kay pi gwo popilasyon pèp Pòtoriken nan mond lan. Apeprè 
senk milyon Pòtoriken ap viv nan tè prensipal Etazini.  

